
MINUTI

Il-Minuti tal-Laqgħa Nru. 29 li saret fit-30 ta' Ġunju, 1999, ġew konfermati.

DISKUSSJONI DWAR IL-PROĊEDURA LI TRID TIĠI ADOTTATA FIL-KONTRONT TAR-RETURNS MIBGĦUTA MILL-MINISTERI DWAR IL-HOSPITALITY VOTE  (1995-1998)

  THE CHAIRMAN (Onor. Leo Brincat):  Qabel ngħaddu għall-ewwel item fuq l-aġenda nistieden lill-Awditur Ġenerali u lid-Deputat Awditur Ġenerali sabiex jingħaqdu magħna fuq il-mejda.  

Is-Sur Joseph G. Galea u s-Sur John A. Bonnici ħadu posthom madwar il-Mejda.

  THE CHAIRMAN: L-item huwa miftuħ għad-diskussjoni u nilqgħu s-suġġerimenti ta' kwalunkwe membru tal-kumitat dwar kif jaqbel li nipproċedu.  Qed ngħid hekk għaliex il-materjal miġbur, kif kien mistenni, huwa wieħed voluminuż ħafna u għalhekk tajjeb li nsibu a cost effective way how to tackle it.  Meta konna tlabna biex jintbagħtu dawn ir-returns mis-segretarji permanenti rispettivi tal-ministeri konna bqajna li mhux ngħaddu kollox awtomatikament lill-awditur imma ngħaddulu biss dawk il-queries li jkollhom il-membri tal-Kumitat. 

  Hemm kummenti jew suġġerimenti?  L-Onor. George Hyzler.    

  ONOR. GEORGE HYZLER (Segretarju Parlamentari):  Aħna llum  għad m'għandna xejn ġdid f'idejna fis-sens li veru hemm volum ta' dokumenti, pero' id-dokumenti naturalment għadhom ma ġewx eżaminati u allura kwalunkwe deċiżjoni li se nieħdu llum, stajna ħadniha dakinhar li kellna d-diskussjoni, fis-sens li llum għadu ma ġie żvelat xejn, għad m'għandna xejn ġdid f'idejna.  

  THE CHAIRMAN:  Dakinhar konna qed nikkonsidraw li l-findings jgħaddu kollha għand l-Awditur Ġenerali, imbagħad kemm minħabba nuqqas ta' prattiċita' vis-a-vis l-Awditur Ġenerali li diġa' għandu work load sostanzjali u anke biex min-naħa tagħna ma niġux qisna  passing the buck, dehrilna li kellu jsir ċertu vetting preliminari min-naħa tagħna.  Illum naħseb li għandna naraw daqsxejn kif se nittrattaw dawn ir-returns; jekk għandniex neħduhom ministeru ministeru jew forsi groups of ministeries f'daqqa.  Nerġa' ngħid li ma nixtieqx nimponi l-views tiegħi imma nilqa' s-suġġerimenti tal-membri kollha preżenti.

  ONOR. GEORGE HYZLER:  Il-preokkupazzjoni tiegħi hija li aħna għandna nittrattaw dawn id-dokumenti pjuttost biex jiftħulna għajnejna mil-lum 'il quddiem, fis-sens li fin-nuqqas ta' guidelines ...

  THE CHAIRMAN:  Naqbel miegħek u fil-fatt niftakar fl-intervent li kont għamilt inti stess f'dan ir-rigward.

  ONOR. GEORGE HYZLER:  L-akbar benefiċċju li għandu dan il-kumitat, apparti li jkun ta' skrutinju biex wieħed joqgħod daqsxejn attent fl-aġir tiegħu, huwa sabiex jiftħilna għajnejna għall-futur minn dawk li nistgħu nsejħulhom żbalji tal-passat, liema żbalji forsi jsiru għaliex ma jkunx hemm il-guidelines neċessarji. Jien naħseb li qegħdin nitkellmu fuq guidelines across the board.  Voldieri l-iskop that we pick and choose areas huwa biex dawn imbagħad ikunu jistgħu jintużaw bħala eżempji għaliex hemm bżonn il-guidelines aktar milli biex wieħed jagħmel skrutinju partikolari, għaliex jekk se nagħmlu skrutinju partikolari nagħmlu skrutinju fuq kollox.  

  THE CHAIRMAN:  L-Onor. Abela.

  ONOR. CARMELO ABELA:  Mr Chairman, peress li r-rapporti huma voluminużi jiena nissuġġerixxi li forsi nagħmlu speċi ta' sotto-kumitat, fejn membri miż-żewġ naħat tal-Kamra jieħdu l-inkarigu li jaraw dawn id-dokumenti huma.  Jekk imbagħad  ikun hemm xi ħaġa li jkun tajjeb li nqajmuha fil-Kumitat, allura titqajjem waqt waħda mil-laqgħat ta’ dan il-Kumitat u jekk imbagħad il-Kumitat iħoss li hemm bżonn ta' aktar investigazzjoni naturalment ngħadduha lill-Awditur Ġenerali sabiex huwa jagħmel l-investigazzjonijiet tiegħu.   Naħseb li jkun tajjeb ukoll li kif għedt inti, Mr Chairman, u kif qal ukoll l-Onor. Hyzler, naraw fejn nistgħu naslu biex nifformolaw ċerti guidelines.    

  THE CHAIRMAN:  Jiġifieri l-Onor. Abela qed jagħmel żewġ suġġerimenti; l-ewwel li l-initial vetting ma jsirx formalment waqt il-laqgħa, u t-tieni li dan l-istess vetting isir jew mill-membri kollha ta' dan il-Kumitat jew minn sotto-kumitat.  Hemm aktar kummenti?  L-Onor. Hyzler.

  ONOR. GEORGE HYZLER:  Mr Chairman, jien nifhem il-prattiċita', pero' d-diffikulta' tiegħi hija dwar kemm fil-fatt l-ewwelnett għandna l-poter li nwaqqfu sotto-kumitat ieħor għaliex dan il-Kumitat diġa' qisu sotto-kumitat tal-Kamra u jekk nimxu bil-prinċipju li min jiġi delegat ma jistax jerġa' jiddelega lil ħaddieħor, forsi hawn inkunu diġa' qegħdin on shaky ground.  Barra minn hekk lanqas jiena ċert jekk l-istess standing orders jippermettulniex li nagħmlu dan, pero' anke jekk kemm-il darba jippermettulna nagħmlu sotto-kumitat, ma tantx naħseb li huwa l-każ.  Voldieri jien aktar kont nippreferi kieku l-membri jingħataw perijodu ta' żmien biex jiġu hawn u jaraw id-dokumenti - ma nafx kemm hu prattiku li toqgħod tagħmel photocopies tad-dokumenti kollha -  imbagħad we highlight fejn naħsbu li jista' jagħti lok ta' skrutinju aktar dettaljat bl-iskop li eventwalment naslu għal dawn il-guidelines.  Issa jien naħseb li l-Awditur Ġenerali jkun akkanit biex jipparteċipa fid-drawing up ta' dawn il-guidelines, pero' ma nafx x'se tkun ir-reazzjoni min-naħa tiegħu.  

  THE CHAIRMAN:  L-idea personali tiegħi hija li mingħajr ma nkunu tfajna l-ballun f'saqajn l-awditur, nibqgħu fuq il-prinċipju tal-guidelines kif qed jgħidu l-Onor. Membri, nagħtu kopja tad-dokumenti lill-awditur ħalli huwa jkollu overview ta' x'għadda u m'għaddiex, imbagħad il-Membri tal-Kumitat jagħmlu pin-pointing out lill-awditur ta' numru ta' każijiet bħala eżempji ta' kif jistgħu jseħħu  l-guidelines.  

  Is-Sur Galea.

  IS-SUR JOSEPH G. GALEA (Awditur Ġenerali):  Jiena naħseb li għall-proposta tiegħek,  Mr Chairman, l-uffiċċju tiegħi ma jistax jgħid le għaliex huwa ovvju li ċertu xogħol hu jaf fejn jista' jwassal, pero' naħseb li hemm ċertu valur fiha għaliex se tkun okkażjoni unika fejn se jkollna f'pakkett wieħed operat daqshekk estensiv fuq numru ta' snin.  Id-diffikulta' li dejjem insemmi, u nerġa' nirripeti, hija kemm huwa possibbli li tidħol f'ċerti dettalji meta għandek dak il-volum kollu ta' dokumenti.  Pero' in so far ta' dak li semmew l-Onor. Hyzler u l-Onor. Abela rigward guidelines, naħseb li min-naħa ta' l-uffiċċju tiegħi nistgħu nagħtu xi kontribut billi mill-materjal li għandna ta' pajjiżi oħra noffru xi suġġerimenti.  L-importanti hu li l-gvern across the board ikun  jaf x'inhi l-istandard practice ta' x'għandu jagħmel ministru, segretarju parlamentari u anke permanent secretary.  Jiġifieri minn dak il-lat nara ċerta validita' u l-uffiċċju tiegħi, mir-riżorsi limitati li għandu, lest jagħti l-kooperazzjoni tiegħu.

  THE CHAIRMAN:  L-Onor. Abela.

  ONOR. CARMELO ABELA:  Fil-fatt kulma rrid ngħid huwa li jiena m'iniex marbut ma' l-idea li bilfors għandu jitwaqqaf sotto-kumitat, anzi idealment kull Membru tal-Kumitat għandu jkollu ċ-ċans li jarahom ħalli jkun jista' jressaq każ quddiem il-Kumitat meta dan jiltaqa' b'mod formali.  

  THE CHAIRMAN:  L-Onor. Cuschieri.

  ONOR. JOSEPH  CUSCHERI:  Għalkemm  l-Onor. Hyzler qal li se jiċċekkja  biex jara jekk l-istanding orders jagħtux il-poter lil dan il-Kumitat li jwaqqaf sotto-kumitat,  jidher li hemm qbil miż-żewġ naħat li l-membri ta' dan il-Kumitat għandhom jaraw  dawn id-dokumenti.  Allura jekk isir qbil bejn iż-żewġ naħat dwar kif wieħed jista' isib il-ħin u l-post adattat biex jara dawn id-dokumenti, ma naħsibx li jkun hemm bżonn li ssir xi riferenza għall-istanding orders.  Bħala eżempju ngħid li s-seduti suppost jibdew fil-5.00 p.m. skond l-istanding orders pero' fil-fatt jibdew fis-6.00 p.m. għaliex jeżisti qbil dwar dan mill-membri taż-żewġ naħat tal-Kamra.  Għalhekk naħseb li f’dan il-każ nistgħu nimxu bl-istess mod.  

  THE CHAIRMAN:  Fuq il-bażi ta’ dak li kien qed jgħid l-Onor. Hzyler kont se nissuġġerixxi li nistabbilixxu time-frame speċifiku li fih il-Membri ta' dan il-Kumitat ikunu jistgħu jiskrutinizzaw, jgħarblu jew jeżaminaw dawn id-dokumenti - l-iskrutinju jista' jsir any time li jkunu available l-uffiċini tal-Clerk of the House - imbagħad wara li jgħaddi dan it-time-frame - li rridu niftehmu fuqu llejla -  nagħmlu laqgħa jew laqgħat ad hoc li jkunu speċifikament jittrattaw l-osservazzjonijiet in ġenerali li jkunu ħarġu mill-Membri tal-Kumitat.  Naqblu li jsir hekk bħala proċedura?  

  ONOR. GEORGE HYZLER:  Naħseb li dak huwa l-aktar mod prattiku.

  THE CHAIRMAN:  Forsi jista' jsir xi suġġeriment minn xi ħadd mill-Membri - ħalli  ma nagħmlux jien - rigward time-frame?  Infakkar biss li qegħdin fil-bidu tat-tieni ġimgħa ta' Lulju u l-prassi hi li l-Parlament jaġġorna fl-aħħar ta' dan ix-xahar għall-vaganzi tas-sajf, u ovvjament dan il-Kumitat jaġġorna wkoll.  Għalhekk jien ma narax li se jkollna ċ-ċans wisq li nagħmlu diskussjoni proprja waqt il-ġimgħatejn jew ftit aktar li baqa' ta’ xogħol parlamentari.  Jiena kont se ngħid li forsi jkun worth it allura li biex wieħed ma jagħmilx cramming ta' xogħol anke għall-Membri Parlamentari nfushom, nestendu l-perijodu għal wara r-recess.  Hawn xi kummenti f’dan ir-rigward?  L-Onor. Hyzler.

  ONOR. GEORGE HYZLER:  Ovvjament din m'hijiex materja ta' xi urġenza partikolari, fis-sens li dawn il-guidelines ma kienu jeżistu qatt u llum qed nikkonsidraw li nistabilixxuhom, u allura ma naħseb li hemm ebda arloġġ jiġri warajna.  Voldieri aħna naqblu mija fil-mija mas-suġġeriment tiegħek, Mr Chairman, li aħna nkunu nistgħu niltaqgħu wara r-recess tas-sajf sabiex  niddiskutu dak li nkunu sibna.

  THE CHAIRMAN:  Hawn aktar kummenti?  Is-Sur Galea.

  IS-SUR JOSEPH G. GALEA:  Ma nafx jekk ikunx tajjeb - inħalli dan f’idejn il-Kumitat - li meta nkunu qegħdin niddiskutu dawn il-guidelines ikun hawn preżenti rappreżentanti mill-Uffiċċju tal-Prim Ministru u mill-Ministeru tal-Finanzi sabiex jgħinuna anke għal dak li għandu x’jaqsam ma’ financial regulations.  Naħseb li jkun tajjeb li jkun hemm xi forma ta’ working relationship  għaliex finalment  dawn ikunu jridu jikkomunikaw il-guidelines down the line; m’huwiex kompitu ta' l-awditur li jgħaddi dawn l-istruzzjonijiet.  

  THE CHAIRMAN:  L-Onor. Hyzler.

  ONOR. GEORGE HYZLER:  Mr Chairman, is-suġġeriment oriġinali tiegħi ma kienx neċessarjament li l-guidelines isiru minn dan il-Kumitat.  Jista' jkun li wara li nkunu rajna d-dokumenti niddeċiedu li jkun aktar għaqli li, per eżempju, nirriferu l-kwestjoni lill-Ministeru tal-Finanzi sabiex jagħmilhom hu, u jista' jkun ukoll li nagħmlu suġġerimenti biex anke niġġwidaw lilhom kif jagħmluhom għaliex fl-aħħar mill-aħħar jiena għadni m'iniex konvint li huwa kompitu ta' dan il-Kumitat to draw up guidelines għal diversi raġunijiet.  Għaliex jista’ jkun li l-istruttura ta’ dan il-Kumitat tippermettilna nkantaw fuq il-mejjet, imma li nibnu aħna l-guidelines, forsi m'aħniex attrezzati biex nagħmlu dan; jista' jkun li l-Ministeru tal-Finanzi jkun iktar idoneu għal dan ix-xogħol, biex ma ngħidx l-Uffiċċju ta' l-Awditur Ġenerali li naf li diġa’ huwa mgħobbi biżżejjed u allura forsi jżomm daqsxejn distakk minn dawn il-proċeduri, fis-sens li aktar jagħmilha ta’ watchdog milli jibda hu l-proċeduri.  

  Jien naħseb li m'għandniex għalfejn nantiċipaw.  Il-kumment oriġinali tiegħi kien li llum m'aħniex illuminati iżjed milli konna dak inhar li tajna l-inkarigu biex jinġabru dawn ir-returns ħlief li issa nafu li nġabru kollha ħlief għal wieħed.  

  THE CHAIRMAN:  Iva, fil-fatt l-uniku ministeru li għadu ma bagħatx ir-return huwa dak ta’ l-edukazzjoni. Li nistgħu nagħmlu fuq livell prattiku -  għalkemm ovvjament hija worth it l-osservazzjoni li għamel l-Awditur Ġenerali - huwa li jekk xi ħadd mill-Membri Parlamentari waqt li jkun għaddej jagħmel l-iskrutinju tiegħu  jħoss li għandu xi diffikulta' dwar jekk oġġett jaqax taħt financial regulations jew le, jista' juża s-servizzi tas-segretarja tal-Kumitat u hija stess tkun tista’ tiċċaralu d-dubju jew diffikulta' li jkollu mar-rappreżentanti ta' l-Uffiċċju tal-Prim Ministru u tal-Ministeru tal-Finanzi. 

   Aktar kummenti?  L-Onor. Cuschieri.

  ONOR. JOSEPH CUSCHIERI:   Dawn id-dokumenti huma available?

  THE CHAIRMAN:   As of now dawn id-dokumenti huma avialable għand l-Iskrivan tal-Kamra.  Ikun aħjar li l-ewwel tagħmlu kuntatt mas-segretarja tal-Kumitat.  Jidher li qed naqblu dwar il-proċedura li għandha tiġi adottata u għaldaqstant nistgħu ngħidu li dan l-item għalissa huwa eżawrit.  Ngħaddu issa  għall-item li jmiss. 

RAPPORTI ANNWALI TAL-BANK ĊENTRALI TA' MALTA GĦAS-SNIN 1997 U 1998. 

  THE CHAIRMAN:  Nistieden lill-Gvernatur tal-Bank Ċentrali sabiex jingħaqad magħna madwar il-mejda.

Is-Sur Emanuel Ellul  ħa postu madwar il-Mejda.

  THE CHAIRMAN:  Normalment il-Kumitat jittratta dawn ir-rapporti sena sena, pero’ peress li kien hemm ċerta backlog ta' xogħol, deherilna li kellna  nittrattaw dan iż-żewġ rapporti flimkien.  Jiena nippreferi li jekk jista’ jkun nimxu b'mod  kronoloġiku, jiġifieri l-ewwel isiru mistoqsijiet dwar ir-rapport għall-1997 imbagħad ngħaddu għar-rapport ta’ l-1998, pero’ jista' jkun hemm min għandu mistoqsijiet fuq affarijiet ta' policy li jirriżultaw miż-żewġ rapporti u għalhekk, anke  biex inkunu prattiċi fid-deliberations tagħna, naħseb li rridu nkunu daqsxejn flessibbli anke f’dan ir-rigward.  

  Nistieden issa lill-gvernatur sabiex jagħmel l-introduzzjoni tiegħu.

  IS-SUR EMANUEL ELLUL (Gvernatur tal-Bank Ċentrali):  Il-kumment li xtaqt nagħmel huwa - għalkemm jien ċert li l-Membri tal-Kumitat diġa' huma aware ta’ dan - li hawn differenza sostanzjali bejn l-informazzjoni li ġiet ippubblikata fir-rapport għall-1997 u dik li ġiet ippubblikata fir-rapport għall-1998.   Filwaqt li l-accounts għall-1997 kienu għadhom ristretti ħafna, dawk għall-1998 qegħdin joffru lill-pubbliku informazzjoni ħafna aktar vasta.  

  Biex nagħti eżempju nsemmi biss dak li jirrigwarda l-profit, fejn filwaqt li qabel konna ngħidu biss  x'inhuma l-profitti, illum qed ngħidu kif ġew dawk il-profitti.  Dan għamilnih wara studju intensiv fil-bank - fil-fatt konna waqqafna kumitat fit-22 ta' Ottubru, 1997 li kienet it-tieni laqgħa tal-bord wara li sirt gvernatur jien - u l-idea kienet li l-bank  jimxi mat-trend internazzjonali fejn qegħdin naraw li l-banek ċentrali qegħdin  ikunu iktar trasparenti u jagħtu ħafna iktar informazzjoni.  

  Il-kumitat li ġie mwaqqaf kien magħmul mis-Sur Peter Baldacchino, membru tal-bord tad-diretturi li huwa wkoll lecturer fl-Universita' fuq l-auditing; u tlieta min-nies mill-Bank Ċentrali - fil-fatt is-Sur Godfrey Huber li dik il-ħabta kien il-financial controller kien wieħed minnhom. Dawn kienu għamlu rapport estensiv ħafna dwar x'informazzjoni għandna noħorġu, liema rapport  kien anke ġie diskuss ma’ l-external auditors tagħna.  Hawnhekk tajjeb li ngħidu li peress li aħna konna nillimitaw l-informazzjoni li nagħtu, l-awdituri qabel kienu jiċċertifikaw li aħna qegħdin konformi mal-liġi dwar il-Bank Ċentrali, pero’ illum barra minn hekk ir-rapport ta' l-awdituri jgħid ukoll li dak li qed nagħmlu huwa konformi ma' l-international accounting standards.  Aħna dejjem konna konformi ma’ dawn l-istandards internazzjonali, pero’ peress li ma konniex nagħtu informazzjoni, huma ma setgħux joħorġu dak iċ-ċertifikat.  Tkellimna dwar dan anke meta ħriġna l-annual report u għamilna wkoll press release fejn enfasizzajna fuq dan għaliex  fl-opinjoni tiegħi dan huwa  żvilupp importanti ħafna.  

  THE CHAIRMAN:  Qabel ngħaddi għall-kollegi tiegħi xtaqt nagħmel żewġ rimarki żgħar.  L-ewwelnett xtaqt nistaqsi jekk sarux xi tħejjijiet biex ċerti poteri regolatorji tal-Bank Ċentrali jgħaddu għand il-Malta Financial Services Centre (MFSC) kif imħabbar mill-ministru fl-aħħar budget; u t-tieni nett nixtieq nirriferi għall-informazzjoni li ta l-Ministru fil-Parlament fejn qal li sa l-aħħar ta' Ġunju kellu jasal għand l-awtoritajiet Maltin ir-rapport ta’ l-International Monetary Fund (IMF) dwar l-aħħar żjara li għamlu hawn Malta u xtaqt inkun naf jekk dan ir-rapport fil-fatt wasalx għand l-awtoritajiet bankarji Maltin.

   IS-SUR EMANUEL ELLUL:  Il-Ministru, fil-budget speech kien ħabbar li l-intenzjoni tiegħu hija li r-role regolatorju tal-Bank Ċentrali jgħaddi għand l-MFSC pero' ma kien ta l-ebda time-frame dwar meta dan kellu jsir, u s'issa ma kien hemm l-ebda żviluppi.  Jien jidhirli li l-ministru dan l-aħħar ta' xi risposta għal domanda parlamentari dwar dan fejn qal li din hija xi ħaġa li trid issir biż-żmien għaliex hija xi ħaġa li mhux lakemm taqbad u tagħmilha mil-lum għal għada.  Hawhekk nixtieq ngħid li din hija funzjoni li l-bank ilu jagħmel u jagħmel tajjeb, pero' ovvjament jekk il-gvern iħoss li l-funzjoni jrid jixxiftjaha m'hemm xejn xi jżommu biex jagħmel dan.   Għalkemm qegħdin in this transition period - li ma nafux kemm se jkun twil - aħna bqajna għaddejjin regolari bix-xogħol tagħna, jiġifieri l-inspections u r-rapporti baqgħu għaddejjin u bqajna wkoll inħarġu lin-nies għaliex f'dan il-qasam l-iżviluppi huma kontinwi.  

  Irrid ngħid li kemm il-Malta Stock Exchange kif ukoll l-MFSC għandhom funzjonijiet ta' regolaturi anke illum.  Aħna nimxu ħafna ma' dak li qed joħroġ mill-Bank of International Settlements (BIS) u mill-European Union (EU) u nżommu kontinwament up-to-date.  Jiġri x'jiġri fil-futur, jibqa' importanti li r-regoli tagħna jkunu skond dawn l-istandards internazzjonali.   

  Rigward ir-rapport ta' l-IMF ngħid li l-consultation mission kienu ġew f'Marzu, għamlu rapport preliminari kif jagħmlu dejjem immedjatament li jlestu l-konsultazzjonijiet - dak ikun rapport qasir ħafna pero' bl-ideat ta' xi jkunu raw u xi jkun ġej ukoll fir-rapport estensiv - u r-rapport imbagħad kien ġie ppreżentat lill-Ministru. L-IMF consultation mission imbagħad għamlu r-rapport tagħhom -  jidhirli li lestewh lejn l-aħħar ta' Mejju - liema rapport bagħtulna kopja tiegħu biex narawh, nikkummentaw fuqu -  dak ir-rapport jiġi diskuss fl-executive board ta' l-IMF - u nagħtu l-feedback tagħna u ngħidulu x'naħsbu. Fil-fatt dan ir-rapport kien ġie diskuss fl-executive board ta' l-IMF fit-18 ta' Gunju.

   THE CHAIRMAN:  Fiż-żewġ rapporti li għandna quddiemna hemm riferenza għall-on going restructuring ta' l-organisational set-up li kien hemm fi ħdan il-bank innifsu.  Fil-fatt, jekk m'iniex sejjer żball, dan kien beda fl-1996 u kien kompla għaddej.  Nistgħu niġu aġġornati dwar jekk dan ix-xogħol intemmx jew jekk għadux għaddej?

  IS-SUR EMANUEL ELLUL:  Fil-fatt il-bulk ta' l-organisation għar-restructuring  kien sar fil-bidu ta' l-1997, pero' kien għad baqa' xi affarijiet xi jsiru.  Fosthom kellna, per eżempju, l-internal audit.  Fl-istess ġurnata li kont waqqaft kumitat biex iħares l-accounts tal-bank, kont waqqaft kumitat ieħor headed ukoll mis-Sur Peter Baldacchino, flimkien ma' nies interni tal-Bank Ċentrali u b'konsultazzjoni ma' l-external auditors, sabiex jagħmel ir-restructuring  ta' l-internal audit  tagħna.  Dan ir-rapport ġie implimentat u b'hekk  saħħaħna l-istrutturi fl-internal audit  tal-bank.   Ovvjament din hija istituzzjoni dinamika u l-funzjonijiet tagħna jinbidlu minn żmien għal żmien u għalhekk inkunu rridu naġġornaw ruħna l-ħin kollu.  Barra minn dawn,  ma sarux  major restructurings  oħra.

  THE CHAIRMAN:  Aktar kummenti?  L-Onor. Carmelo Abela.

  ONOR. CARMELO ABELA:  Nixtieq nistaqsi lis-Sur Ellul dwar kif il-Bank Ċentrali jħares lejn is-sitwazzjoni preżenti tal-finanzi tal-gvern vis-a-vis ir-rapporti li għandna quddiemna.  Qed ngħid dan għaliex filwaqt li fir-rapport għall-1997 il-kummenti għandhom xeħta aktar pożittiva għaliex jingħad li kien hemm increase fir-revenue, kien hemm infiq pjuttost kontrollat u r-revenue oridnarju tal-gvern kien tela' b'mod sostanzjali, għas-sena 1998 is-sitwazzjoni  baqgħet waħda pjuttost diffiċli. Forsi s-Sur Ellul jista' jagħti ftit spjegazzjoni għal dawn id-differenzi bejn l-1997 u l-1998 u anke xi ftit ta' informazzjoni fuq is-sena li ninsabu fiha

   IS-SUR EMANUEL ELLUL:  Bażikament kemm fl-1997 kif ukoll fl-1998 il-bank wera tħassib fuq il-pożizzjoni tal-finanzi tal-gvern.  Issa hawnhekk tajjeb li wieħed jgħid li by the time li aħna nlestu r-rapport ma jkollniex il-figuri kollha tas-sena ta' qabel imma jkollna l-estimi kif ikunu ġew ippreżentati fil-budget għaliex bil-liġi dan ir-rapport irridu nkunu tajnih lill-Ministru sa l-aħħar ta' Marzu ħalli hu jkun jista' ipoġġih fuq il-Mejda tal-Kamra sa l-ewwel ġimgħa ta'  April.  Jiġifieri meta aħna nkunu qegħdin nitkellmu fuq il-finanzi tal-gvern, kemm fl-annual reports kif ukoll fil-quarterly reviews, inkunu qed nieħdu l-informazzjoni mill-monthly comparative returns li jippubblika l-gvern.  

  Jekk wieħed jaqra l-quarterly report li għandna kif ħriġna jara li all along hemm tħassib minħabba l-fatt li għandna a structural problem, liema problema narawha aħna, jaraha l-IMF, jarawha l-international credit agencies u jaraha u jitkellem fuqha anke il-gvern innifsu kontinwament.  Kemm fl-1997, kemm fl-1998 kif ukoll illum fl-1999, il-gvern il-ħin kollu jitkellem fuq il-concern li hemm fuq id-deficit li għandna.  Issa għar-rigward ta' l-1998 li  ġara huwa li aħna konna qed naraw il-figuri sa Awissu fejn rajna ċertu improvement, pero' meta imbagħad saru l-accounts u ġie ppreżentat il-budget, it transpired li kien hemm affarijiet li ma konniex nafu bihom u s-sitwazzjoni tidher li ddeterjorat iktar milli konna qed naħsbu.  Fil-fatt għadhom kif ħarġu figuri - li huma l-aħħar figuri riveduti fuq il-budget  ta' l-1998 - fejn fihom sibna li d-deficit fir-realta' kien ta' Lm13 miljun inqas mill-figura li kien semma l-Ministru fil-budget li ppreżenta għall-1999.  Jiġifieri l-ewwel figuri  joħorġu relattivament malajr u dejjem ikun hemm affarijiet li jkunu għadhom iridu jiġu vverifikati.  Finalment il-figuri reali jkunu dawk li jiġu ppubblikati iktar tard u jkunu anke għaddew mingħand l-awditur.  Having said all this, il-Bank Ċentrali kellu u għad għandu sal-lum concern qawwi li għandna deficit  li m'huwiex sostenibbli.

  THE CHAIRMAN:  L-Onor. Hyzler.

  ONOR. GEORGE HYZLER:  Mr Chairman, jien kont naħseb li la qegħdin nanalizzaw rapport ikun aħjar li wieħed joqgħod fuq il-fatti milli fuq it-tbassir tal-gvernatur, pero' la qegħdin fil-kamp ta' l-opinjonijiet xtaqt nistaqsi x'inhu t-tbassir tal-Bank Ċentrali fil-konfront tad-deficit  għal din is-sena.

  IS-SUR EMANUEL ELLUL:  L-ewwelnett nerġa' nirripeti li s-sors ta' informazzjoni tagħna huma l-figuri li joħroġ il-gvern u m'għandna l-ebda informazzjoni oħra.  L-unika informazzjoni li jista' jkollna żejda hija li xi kultant it-Teżor jgħaddulna xi figuri xi ġimgħa qabel jiġu ppubblikati, dejjem jekk ikunu available.  Jiġifieri t-tbassir tagħna għal din is-sena huwa bażikament dak li qed jgħid il-gvern fil-budget, ċioe’  li d-deficit  din is-sena minn 11% tal-GDP se jinżel għal 9% tal-GDP. Il-figuri ppubblikati sa Mejju kif ukoll dak li ġara s-sena li għaddiet, jindika - qed ngħid “jindika” għaliex jekk tħares lejhom waħedhom tista' tieħu l-impressjoni li s-sitwazzjoni qiegħda tiddeterjora, pero' if you look back over the years insibu li fl-aħħar tliet xhur tas-sena finanzjarja jkun hemm ammont ta' revenue li jidħol aktar aċċellerat mill-kumplament tas-sena għaliex għandek korporazzjonijiet li jħallsu l-profitti tagħhom lill-gvern fl-aħħar tliet xhur - li dak li bassar il-gvern, jiġifieri li d-deficit  din is-sena jinżel għal 9% tal-GDP, se jseħħ.     

  Il-Ministru fil-budget kien ħabbar ukoll li għandu pjan li sas-sena 2003 id-deficit  se jinżel għal madwar 4% tal-GDP.  Din hija ħaġa tajba, pero’ fl-opinjoni tagħna dan  għandu jinżel għal 3% jekk aħna qed inħarsu lejn sħubija sħiħa fl-Unjoni Ewropea. Il-Ministru tal-Finanzi f'xi żmien kien qal li jekk naraw li t-targets m'humiex se jintlaħqu, nistgħu nintervjenu anke during the year u mhux noqogħdu nistennew minn budget  għal ieħor.  Jekk l-affarijiet jibqgħu mexjin kif inhuma, fis-sena 2003 nkunu qrobna lejn full membership  tal-European Union (EU) u għalhekk inkunu ridna ġejna in line, kemm biex nidħlu membri kif ukoll għaliex waħda mill-kondizzjonijiet biex nidħlu fil-European Monetary Union hija li d-deficit ma jridx ikun iktar minn 3% tal-GDP.  Jien konvint li hekk irridu naħdmu u 'l hemmhekk irridu mmorru.   

  ONOR. GEORGE HYZLER:  Meta wieħed jiġi biex jikkalkula dan il-persentaġġ jinkludi wkoll id-dħul mill-privatisations?

  IS-SUR EMANUEL ELLUL: Le, fil-kalkolu ma jiġux inklużi l-one-offs bħala huma  l-privatisations.  
  ONOR. GEORGE HYZLER:   Jiġifieri dan it-tip ta' tbassir m'huwiex qed jieħu in consideration  ir-receipts  mill-privatisations.
  IS-SUR EMANUEL ELLUL:  Peress li l-problema hija waħda strutturali ma tistax tiġi rranġata bil-one-offs.  Bil-one-offs li tkun qed tagħmel huwa li tnaqqas il-ħtieġa li tissellef iktar u allura ma tkunx qed tkabbar id-debt servicing b'rata li tagħmillek iktar problemi fl-istructural deficit. 

  THE CHAIRMAN:  L-Onor. Abela.

  ONOR. CARMELO ABELA:   Il-Bank Ċentrali ilu juri l-concern tiegħu fuq il-budget deficit tal-gvern sa minn snin qabel l-1997.  Jista’ l-Bank Ċentrali  jagħmel xi ħaġa oltre minn hekk?   Barra minn hekk, il-Bank Ċentrali jagħmel xi tip ta’ riċerka min-naħa tiegħu jew inkella joqgħod fuq id-data li toħroġ min-naħa tal-gvern?

  IS-SUR EMANUEL ELLUL:   Le, fil-fatt kif spjegajt aktar kmieni, il-Bank Ċentrali joqgħod fuq id-data li joħroġ il-gvern, liema figuri jkunu għaddew mingħand l-awditur.  Li nagħmlu aħna mbagħad huwa li dik id-data npoġġuha skond klassifiċi internazzjonali u ngħadduha lill-IMF fejn imbagħad tiġi ppubblikata mad-data ta' kull pajjiż membru ta' l-IMF f'dak li jissejjaħ l-international financial statistics.   Pero' nerġa’ ngħid li at the end of the day the raw data bilfors mingħand il-gvern trid toħroġ għaliex l-accounts għandu jkunu.  Nerġa’ nagħmilha ċara li meta joħorġu l-figuri annwali, dawn ikunu audited, jiġifieri żgur li huma reali għalkemm normalment ma jkunux ħafna differenti mill-figuri li jkunu qed jiġu ppubblikati during the year.  Wieħed irid jieħu in konsiderazzjoni li inti meta qed toħroġ informazzjoni fi żmien qasir - din tgħodd għal kull min b’xi mod jippubblika xi statistika - din dejjem tkun provisional għaliex jista' jkollok xi returns li forsi jkunu għadhom ma daħlux preċiżi. Ovvjament din hija prattika li ssir internazzjonalment mhux hawn Malta biss.   

 Rigward x'jista' jagħmel il-Bank Ċentrali nista’ ngħid li fejn tidħol fiscal policy li  jista' jagħmel huwa li jiġbed l-attenzjoni tal-gvern u jżommu aware mill-concern li hemm.  Imbagħad għandna l-politika monetarja li taħdem flimkien mal-politika fiskali, fis-sens li jekk aħna naraw li l-gvern qiegħed għaddej b'ċertu nfiq  u ma jridx jagħti kas għall-concern li qed juri l-Bank Ċentrali, aħna nistgħu nieħdu miżuri bħal li naraw li jkun hawn inqas likwidita' fl-ekonomija.  Huwa fatt magħruf li l-limitazzjonijiet ta’ bank ċentrali ta’ pajjiż bħal tagħna, fejn l-ekonomija hija miftuħa u niddependu ħafna minn dak qed jiġri madwarna, jikbru. Aħna nistgħu ngħollu l-interessi fuq is-self - u l-Bank Ċentrali għamilha din fejn over a number of years  għollejna l-interessi - biex lill-gvern nagħmluhielu aktar expensive biex jissellef, pero' at the end of the day jekk il-gvern ikun determinat li jissellef, se jibqa' għaddej xorta waħda.  
  Pero' imbagħad trid tara ċ-ċirkostanzi li jkollok madwarek għaliex jekk  internazzjonalment l-interessi jkunu neżlin - u fil-fatt niżlu sostanzjalment - u aħna nibqgħu b’interessi għoljin, inkunu dħalna għal periklu ġdid. Jista' jkun li jkollok  inflow of capital għaliex ikollok interessi għoljin fil-pajjiż u jkun hemm investituri barra l-pajjiż li qed iħarsu lejn fejn jistgħu jaqilgħu interessi għoljin.  Sakemm tkun  ġejja dik l-inflow of capital tajjeb, pero' dik l-inflow taf toħroġ tiġri kif ġara per eżempju fl-Asja xi sentejn ilu.  

  Li ġara hemmhekk kien li l-affarijiet kienu sejrin tajjeb u kellhom inflow of capital qawwi, pero' ma' l-iċken problema li nqalgħet il-kapital ħareġ jiġri u kkollossaw l-ekonomiji.  Dawn sabu li l-ewwelnett lanqas kien hemm perception preċiża tal-kapital li kien dieħel, once li l-kapital kien dieħel kien hemm infiq ta' foreign reserves, imbagħad meta ġew biex iħallsu - għaliex min ġibed flusu 'l barra riedu jagħtuh il-foreign currency - sabu li għandhom diffikultajiet u hemmhekk bdew jindunaw li kien daħal ħafna kapital li ma xammewhx.   Issa meta ġara hekk, bdiet iddur l-opinjoni internazzjonali nkluż fl-IMF li bdew jgħidu li  din hija waħda mill-ikbar concerns li rridu naraw.  

  Din hija xi ħaġa - m'iniex se ngħid sigrieti - li ddiskutejna u ddibattejna mal-consultation mission ta' l-IMF meta ġew hawn Malta, u waħda mill-concerns li wrew kienet - u dan kien irrapportat anke fil-ġurnali - li kellna industrijalisti u hoterliers li bdew jissellfu in Euros għaliex meta jissellfu in Maltese Lira jħallsu interessi bit-8.5%, filwaqt li jekk jissellfu in Euros iħallsu b'inqas minn 5%.  Aħna bħala Bank Ċentrali ma ħriġniex nitkellmu fil-pubbliku fuq dawn l-affarijiet, għalkemm indikajna li hemm ċerti concerns anke fil-quarterly reviews, pero' in close quarters liċ-chairmen tal-banek, li niltaqa' magħhom kull xahar, għedtilhom li kont naf x'qed jiġri u kont naf li huma stess kienu qegħdin iħajru lil ċerti klijenti tagħhom sabiex jaqilbu l-loans li għandhom f'liri Maltin għal Euros.  Jien għamiltielhom ċara that they had to make sure li l-ewwelnett ma jdaħħlux lil dawn in-nies f'exchange risks li ma jkunux jafu bihom, u anke sabiex ma jagħtux din il-kwalita' ta' loans, per eżempju, lil min m'għandux foreign currency income għaliex ikunu qed idaħħluh f'exposure enormi.  

  Barra minn hekk l-IMF qalulna li at the end of the day jekk il-gvern huwa determinat li jissellef, dan xorta se jibqa' għaddej bil-programm tiegħu u aħna rridu noqogħdu attenti biex ma nġibux fuqna xi problema bl-inflow of capital. U din hija concern li aħna qed narawha u qed nagħtu kasha l-ħin kollu għaliex kif għedt, f'ekonomija miftuħa bħalma hija l-ekonomija Maltija, ma tistax tinjora dak li qed jiġri madwarek.   Jiġifieri filwaqt li aħna nipprovaw niġbdu l-attenzjoni tal-gvern u nuruh bil-concerns tagħna, kemm bil-pubblikazzjonijiet kif ukoll privatament, il-Bank Ċentrali m'għandu l-ebda  power fuq il-mod kif il-gvern jimmaniġġja l-finanzi tiegħu.    

  THE CHAIRMAN:  L-Onor. Cuschieri.

  ONOR. JOSEPH CUSCHIERI:    Jiġifieri mir-risposta li ngħatajna joħroġ ċar li huwa r-role tal-Bank Ċentrali li jagħti pariri u opinjonijiet lill-gvern f'dan ir-rigward. Allura jekk dan huwa r-role  tal-Bank Ċentrali, x'pariri u opinjonijiet ingħataw matul is-sena li qed nitkellmu dwarha u x'reazzjoni kien hemm min-naħa tal-gvern dwar dawn l-opinjonijiet u pariri.   

  Ħaġa oħra li tkellimt fuqha, Sur Ellul, hija dwar ir-revenue qawwi li jkollu l-gvern għall-aħħar tas-sena.  Issa huwa ċar li f'din is-sena u fis-snin li ġejjin ir-revenue qawwi li kien jidħol mill-korporazzjonijiet se jonqos minħabba l-fatt tal-bejgħ tal-Mid-Med Bank.  Kif iħares lejn dan il-fatt il-Bank Ċentrali?

  IS-SUR EMANUEL ELLUL:  L-ewwelnett ir-role tal-Bank Ċentrali huwa ta' advisor tal-gvern fuq affarijiet ekonomiċi u finanzjarji, pero' fl-aħħar mill-aħħar aħna opinjoni nistgħu nagħtu imbagħad sta għall-gvern jekk jimxix magħha jew le. Li nistgħu ngħidu hu li hemm realizzazzjoni min-naħa tal-gvern li għandna problema, liema problema l-gvern qed jgħid li jrid isolvi.  Jien naħseb li f’dan ir-rigward l-ikbar ħaġa li ġrat f’dawn fl-aħħar tliet snin f'dan il-pajjiż kienet li filwaqt li qabel il-problema kienet hemm pero' donnu ftit kien hawn diskussjoni fuqha, dan l-aħħar din ħarġet aktar fil-pubbliku.  Fl-aħħar budget ingħad b’mod ċar li għal din is-sena d-deficit se jinżel minn 11% tal-GDP għal 9% u li fi żmien erba’ snin dan se jkompli jinżel sakemm  jilħaq ir-rata ta’ 5% tal-GDP.  Jiġifieri l-gvern ta kas ta’ x'qed jgħidlu l-Bank Ċentrali u x'qed jgħidulu anke istituzzjonijiet internazzjonali u credit agencies u hemm il-commitment li se naslu.

  ONOR. JOSEPH CUSCHIERI:  Imma fir-rigward ta' pariri u opinjonijiet li inti, Sur Ellul, ikkonfermajt li tagħtu kontinwament lill-gvern, taħsbu li l-gvern qed jagħmel  effort biżżejjed sabiex il-problema strutturali li teżisti fil-finanzi tal-gvern tiġi solvuta? 

  ONOR. GEORGE HYZLER:  Mr Chairman, jien ma nixtieqx ninterrompi din il-linja ta' domandi, pero'  ma naħsibx li huwa l-iskop ta’ dan il-Kumitat li jkun hemm question and answer fuq l-opinjonijiet tal-Gvernatur tal-Bank Ċentrali għax imbagħad se ddaħħlu fl-arena politika li ma naħsibx li huwa r-role tiegħu.   Jien m'għandix diffikulta’ li huwa jirrispondi, pero' l-iskop tal-PAC m'huwiex li aħna niġbdu lill-kapijiet tad-dipartimenti, lill-awditur, lill-gvernatur tal-bank ċentrali, eċċ., fl-arena tal-politika.  Ħafna interpretazzjonijiet huma suġġettivi u ovvjament huma influwenzati minn deċiżjonijiet politiċi.  Jekk il-Membri jixtiequ li nkomplu fuq din il-linja, inkomplu, pero' nkunu qed niftħu dan il-Kumitat għal skop li ma naħsibx li kien dak li twaqqaf għalih.  Jien ċert li il-gvernatur jaf ir-responsabilitajiet tiegħu u żgur li m'għandix għalfejn inkun jien li niġbidlu l-attenzjoni, pero' fejn iħossu komdu jirrispondi, jirrispsondi u fejn ma jħossux komdu m'għandux ikollu diffikulta’ li jgħid li dawn huma domandi ta' natura politika u m'għandux jidħol fihom.  

  THE CHAIRMAN:  Jien naħseb li l-gvernatur  għandu  jiggwida ruħu kif  jidhirlu huwa stess u fl-istess ħin inħallu l-liberta'  lill-Membri sabiex jagħmlu d-domandi li jixtiequ jagħmlu. 

      IS-SUR EMANUEL ELLUL:  Fil-fatt l-aħħar domanda li għamilli l-Onor. Cuschieri diġa' rrispondejtha iktar 'il quddiem meta għedt li l-gvern għamel il-commitment li  jniżżel dan id-deficit. Dan il-commitment il-gvern għamlu fil-Parlament,  għamlu mal-pubbliku Malti u għamlu anke ma' istituzzjonijiet internazzjonali u aħna m'għandna l-ebda raġuni għalfejn naħsbu li mhux se jonorah.    

   THE CHAIRMAN:  L-Onor. Cuschieri.  
   ONOR. JOSEPH CUSCHIERI:  Mr Chairman, il-mistoqsija tiegħi kienet dwar kif il-Bank Ċentrali jħares lejn in-nuqqas ta' renenue li se jkollna minħabba l-fatt li r-revenue li qabel kien jidħol mingħand il-Mid-Med Bank, issa m'huwiex se jidħol.  Jekk is-Sur Ellul ma jixtieqx iweġibha, ma jweġibhiex imma l-mistoqsija dik kienet.  

    IS-SUR EMANUEL ELLUL:   Jista' jkun li l-profitti li se jgħaddu lill-gvern din is-sena ma jkunux daqs tas-sena l-oħra, imma xorta waħda għad baqa' numru sostanzjali ta' parastatal bodies - bħalma huma l-Maltacom, il-Bank of Valletta, l-Air Malta u l-Enemalta - li għadhom jgħaddu profitti lill-gvern.   Issa jekk erba' snin jew ħames snin  oħra dawn ikunu kollha saru privatizzati tkun ħaġa oħra, pero' sal-lum il-qagħda hija din.  Huwa veru li din is-sena ġie privatizzat bank, pero' b'daqshekk ma jfissirx li ma baqax iktar revenue x'jgħaddi lill-gvern.    

   THE CHAIRMAN:  Iżjed kummenti?  L-Onor. Hyzler.

   ONOR. GEORGE HYZLER:  F'paġna 14 tar-rapport għall-1997 kien imbassar li b'riżultat tal-miżuri li ttieħdu fl-ewwel budget għall-1998  - fl-1998 kienu saru żewġ budgets -   "the fiscal deficit is expected to decline to around 6% of the GDP.  It is important that the momentum of fiscal retrenchment is sustained".  Fil-fatt fir-rapport ta' wara sibna li minflok niżel għal 6% of GDP, the fiscal deficit tela' għal 11.7% of GDP.  Fejn morna żmerċ?  Ovvjament it-tbassir kien kompletament haywire hux hekk?  

   IS-SUR EMANUEL ELLUL:  F'dan il-kumment aħna qed ngħidu x'qal il-gvern, jiġifieri li l-aim tiegħu huwa li din is-sena d-deficit jinżel għal 9%.  Issa aħna qed ngħidu li skond il-figuri li għandna s'issa, kollox jindika li se naslu hemm, pero' dan kien qalu l-gvern mhux aħna.  Meta aħna ħriġna dan ir-rapport kienu għadhom lanqas biss ħarġu l-figuri finalizzati ta' l-1997 għaliex dawn normalment joħorġu għall-ħabta ta' l-aħħar ta' Marzu jew bidu ta' April, u allura meta kkummentajna b'dan il-mod konna qed noqogħdu fuq dak li qal il-gvern fil-budget ta' Novembru 1997.   

   ONOR. GEORGE HYZLER:  Imma issa l-figuri ħarġu u nistgħu nitkellmu fuq x'irriżulta mhux aktar fuq il-budget speech.

    IS-SUR EMANUEL ELLUL:  Imma l-figuri wrew li r-revenue ma mexiex preċiż kif kien ippjanat; kien hemm numru ta' items of expenditure li ma kenux previsti u seħħew.   Meta l-Ministru ressaq il-budget f'Novembru jidhirli li kien qal li d-deficit se jkun ta' madwar Lm163 miljun, pero' fir-realta' kien ta' Lm150 miljun.   Jiġifieri bażikament kien hemm nuqqas ta' revenue u żieda fl-expenditure.  Jidhirli wkoll li at one stage fil-budget speech kien intqal ukoll li kien hemm xi expenditure li saret mit-treasury clearance fund u li suppost kienet akkontata fil-fond konsolidat u għalhekk dak ukoll akkawntja għal dik id-differenza.  

   THE CHAIRMAN:  L-Onor. Mangion.

   ONOR. CHARLES MANGION:  Sur Ellul, ħalli nkompli ftit mal-mistoqsija li kont qed tirrispondi.  F'paġna 12 tar-rapport għall-1998 hemm imsemmi li d-deficit kien ta' 11.7% tal-GDP, imbagħad is-sentenza ta' wara tgħid hekk:  "This in part reflected an adjustment in the statistics aimed at better gauging the economic impact of fiscal activities".  X'kien dan l-adjustment in the statistics li  wassal għal dik il-figura?  

   IS-SUR EMANUEL ELLUL:  L-aġġustament kien dan li għadni kemm semmejt, ċioe'  li kien hemm xi expenditures li kienu qed jiġu  accounted for fit-Treasury Clearance Fund  meta fir-realta' kellhom jiġu accounted for fil-fond konsolidat.  Barra minn hekk kien hemm affarijiet oħra li ma kenux previsti, bħal per eżempju, l-arretrati li ħadu l-ħaddiema tas-servizz pubbliku bil-collective agreement, li kienu jammontaw għal madwar Lm7 miljun.  

   ONOR. CHARLES MANGION:  Jiġifieri sa l-1998 l-użu tat-Treasury Clearance Fund minflok il-fond konsolidat kienet xi ħaġa prattikata mill-gvernijiet preċedenti?

   IS-SUR EMANUEL ELLUL: Ikolli nammetti li ma nafx għaliex aħna nkunu nafu l-affarijiet eżatt meta jiġu ppubblikati l-figuri, jiġifieri ma nkunux nafu minn qabel x'qed jagħmel il-gvern.  

   ONOR. CHARLES MANGION:  F'paġna 65 tar-rapport annwali għall-1998 insibu msemmija l-fiscal activities planned for 1999 fejn hemm riferenza għall-pjan tal-gvern li fuq perijodu ta' snin iwassal l-budgetary deficit għal 4% tal-GDP.  Għalkemm f'dan il-kontest jissemmew l-inizjattivi li ttieħdu u li kienu maħsuba għall-1999 - jissemmew il-VAT, l-indirect taxation u s-social security contributions - imkien ma jissemma l-privatisation programme.  X'kienet ir-raġuni għal dan?  Għax il-Bank Ċentrali ma kienx mgħarraf li jista' jkun hemm dan il-programm?  

   ONOR. GEORGE HYZLER: Fil-fatt diġa' stabbilejna li r-receipts mill-privatisations  ma jaffetwawx il-fiscal deficit.

   IS-SUR EMANUEL ELLUL:  Fil-fatt hawnhekk aħna qegħdin nitkellmu fuq aġġustamenti strutturali, u kif spjegajt aktar kmieni, id-dħul mill-privatisations ma jagħmlux parti mill-aġġustamenti strutturali.  Fuq mistoqsija ta' l-Onor. Hyzler għedt ukoll li dak li nniżżlu fir-rapport ikun x’qal eżatt il-ministru.  Dan ir-rapport jinkiteb għall-ħabta ta' Jannar/Frar u għalhekk ikun too early biex aħna ngħidu xi ħaġa differenti, pero' mill-budget speech għall-1999 joħroġ ċar daqs il-kristall li se jkun hemm privatisation, anzi jekk ma niżbaljax hemm imniżżel li l-gvern qed jippjana li f'perijodu ta' ħames snin idaħħal madwar Lm200 miljun mill-privatisations.  Fir-rapport tagħna, aħna ma qgħadniex nikkummentaw fuq il-one-offs tal-privatisations;  semmejna dawk il-miżuri li l-gvern qiegħed isemmi li huma ntiżi biex jibdew isolvu l-problema strutturali tal-budget.

  ONOR. CHARLES MANGION:  Pero’ f'paġna 14 tar-rapport għall-1998 hemm imniżżel hekk:  "Based on Ministry of Finance projections, the fiscal deficit is expected to drop to 9% of GDP, or 5% of GDP if privatisation receipts are included with revenue". Jiġifieri donnu intom interpretajtu li d-dħul mill-privatizzazzjoni se jiġi nkluż bħala parti mir-revenue.  Meta mbagħad niġu għall-għanijiet tas-sena 1999 il-bank ma reġax issottolinja dan il-punt li fl-opinjoni tiegħi huwa wieħed importanti la huwa kien fehem li l-gvern seta' jitfa’ d-dħul mill-privatisations  fl-ordinary revenue tiegħu.  Għaliex id-dħul mill-privatizzazzjoni ma tissemmiex meta hawnhekk qegħdin ngħidu x'inhuma l-highlights għall-1999 f'dak li huwa kontroll fuq id-deficit?

  IS-SUR EMANUEL ELLUL:  Kif diġa’ għedt, aħna qed nitkellmu bażikament fuq l-istruttura proprja, tant hu hekk li fil-parti tar-rapport li kkwotajt inti, għedna li d-deficit is expected li jinżel għal 9% tal-GDP, pero' jinżel għal 5% jekk tieħu l-one-offs.  At the end of the day il-problema hija waħda strutturali, il-valur li għandhom il-one-offs huwa fis-sens li l-gvern inaqqas il-ħtieġa li jissellef iktar flus u allura wkoll qed inaqqas il-public debt servicing.  Aħna l-aktar li nikkummentaw huwa on the structural problem, hawnhekk semmejna din il-one-off bħala overall position, imma mhux li wieħed jidħol fid-dettall fuqha.

  ONOR. CHARLES MANGION:   Pero’ fil-pjan ta’ sitt snin li ġie ppreżentat mal-budget, dawn il-one-offs ġew inkorporati.  Jekk dawn il-one-offs se jgħinu lill-gvern biex ma jkomplix jiddejjen u b’hekk jiffranka fuq il-public debt servicing tiegħu, allura awtomatikament se jmorru to meet government expenditure għaliex kieku ma kenux huma l-gvern kien ikollu jiddejjen.  Jekk qed naqblu li dawn il-one-offs se jsolvu l-problema temporanjament, naħseb li għandha tiġi kkonsidrata l-importanza tagħhom u l-effett li jista' jkollhom, kemm pożittiv kif ukoll negattiv, fuq id-deficit strutturali.   

  IS-SUR EMANUEL ELLUL:  L-enfasi li nagħmlu aħna fir-rapport tagħna huwa fuq l-istructural deficit, fil-fatt hawnhekk aħna qegħdin nagħtu informazzjoni dwar kif il-gvern qed jippjana li se jindirizza din il-problema.  Ir-revenue mill-one-offs jgħin, pero' at the end of the day li jinteressa lilna, lill-IMF, lill-istituzzjonijiet internazzjonali, speċjalment lill-credit agents u oħrajn, huwa l-istructural deficit.  Hawnhekk qed ngħidu li bħala structural adjustment ta’ l-aħħar budget, fl-1999, minn 11% tal-GDP  id-deficit se jinżel għal 9% tal-GDP.  Issa bħala one-off il-gvern daħħal tant flus, f’dan il-każ mill-bejgħ ta' bank, u ovvjament il-borrowing requirements tiegħu se jonqsu.  Fl-ewwel faċċati ta' l-estimi fejn ikun hemm summary tal-budget, il-gvern jgħid x'qed jippjana li se jdaħħal mill-privatisations, pero’ aħna l-aktar li jinteressana huwa kif qegħdin inħarsu lejn the structural problem u għalhekk nikkumentaw l-iktar fuq dak.  Fl-aħħar parti ta’ l-estimi imbagħad il-gvern jgħid x'se tkun il-pożizzjoni fil-fond konsolidat, kif beda u kif qed jistma li se jagħlaq.  Hemmhekk il-gvern isemmi li parti mill-financing se tkun permezz ta' privatisation u jsemmi tant miljuni ta’ Liri Maltin.  

  ONOR. CHARLES MANGION:  Il-Bank Ċentrali għandu xi informazzjoni mingħand il-gvern li se jkun hemm xi privatizzazzjoni oħra din is-sena?

  IS-SUR EMANUEL ELLUL:  M'għandna ebda informazzjoni; kulma nafu huwa dak li hemm imsemmi fil-budget speech li l-gvern qed jgħid li over a period of five years qed jistma li se jdaħħal Lm200 miljun mill-privatisations, pero’ la naf x’se jipprivatizza, la meta u lanqas kif.    

  THE CHAIRMAN:   L-Onor. Hyzler.

  ONOR. GEORGE HYZLER:   L-iskop tal-famuż one-off sale ovvjament m'huwiex biss li ddaħħal il-flus, imma huwa wkoll kwestjoni ta' filosofija u ta' politika fejn wieħed jippreferi - għaliex jaħseb li huwa aħjar għall-ekonomija - li dawk l-azjendi pubbliċi jitmexxew mill-privat.  Sur Ellul, jien aktar xtaqt inkun naf x’inhi r-reazzjoni ta’ l-istituzzjonijiet finanzjarji internazzjonali li inti għadek kemm semmejt, għal din il-politika ta’ privatisation, għaliex l-impatt fuq id-deficit, tħares kif tħares lejh, huwa tajjeb. Fil-fatt fir-rapport għall-1998 inti għedt hekk: "Equally important is the attainment of higher economic efficiency levels through the restructuring of industry to strengthen its international competitiveness and through the privatisation of public sector activities.  It is important not to view the latter merely as schemes to generate revenue for the exchequer".  Voldieri għandi nifhem li din l-opinjoni hija kondiviża minn dawn l-istituzzjonijiet finanzjarji li semmejt?

  IS-SUR EMANUEL ELLUL:  Iva, kemm l-IMF kif ukoll il-credit agencies jaqblu li għandha ssir il-privatisation, u jaqblu għar-raġunijiet - dan qaluh pubblikament - l-ewwelnett għaliex jaħsbu li b’hekk il-gvern ma jibqax jagħti is-subventions lil dawn l-organizzazzjonijiet u allura b’hekk tkun qed tissolva parti mill-istructural problem li hemm fil-finanzi tal-gvern, u t-tieni nett jemmnu wkoll li bil-privatisations ikollok aktar effiċjenza fl-organizzazzjonijiet, ħaġa li tkun ta' benefiċċju ikbar għall-ekonomija.  Fil-fatt dan jgħidu kulħadd, kemm l-IMF kif ukoll  Moody's u  Standard & Poor's.  

  THE CHAIRMAN:  Sur Ellul, illum li l-kummerċ mal-Libja nfetaħ iktar fis-sens li l-parametri ristretti li kien hemm tas-sanzjonijiet m'għadhomx jeżistu, il-Bank Ċentrali għadu jamministra l-banking arrangements li kien hemm li jirregolaw il-kummerċ bejn Malta u l-Libja? Tista' wkoll jekk jogħġbok tagħtina ħjiel dwar il-kumpannija li hija responsabbli għall-business perception surveys li għamel il-Bank Ċentrali?

  IS-SUR EMANUEL ELLUL:  Il-banking arrangements li għandna mal-Libja għadhom jaħdmu b’mod effettiv ħafna u l-volum ta' business li jiġi transacted  through this arrangement minn sena għal sena jiżdied; fil-fatt fejn jirrigwarda servizzi u esportazzjoni min-naħa tagħna żdied sew.  Qed ngħid hekk għaliex peress li l-prezz taż-żejt on the international market naqas filwaqt li l-volum ta' żejt li nimportaw mil-Libja more or less baqa' l-istess, allura bilfors li l-ammont ta' flus  huwa inqas.  Pero' overall it-transazzjonijiet li jgħaddu minn dawk il-kontijiet qed jikbru, qed jaħdem b’mod sodisfaċenti ħafna u naħseb li hekk se jibqa' sejjer. 

  Rigward il-business perception survey nista’ ngħid li dan jagħmluh ir-research department tal-Bank Ċentrali pero' peress li dawn m’għandhomx  nies biżżejjed biex jibagħtuhom f’150 azjenda - dan is-survey jinkludi fih ir-retail industry, il-construction u t-turiżmu fost oħrajn - qabbadna aġenzija privata li għandha nies imħarrġa apposta,  il-MISCO,  sabiex jagħmlulna dan is-survey huma.  Naturalment il-mistoqsijiet fil-questionnaire nagħmluhom aħna imbagħad huma  jmorru fl-azjendi konċernati.  Wara li dawn jagħtuna r-riżultati li jkunu ġabru, aħna imbagħad nagħtu l-interpretazzjoni tagħna.  
  THE CHAIRMAN:   L-Onor. Mangion.

  ONOR. CHARLES MANGION:  Sur Ellul, il-Bank Ċentrali kif jikkontrolla lill-banek meta huma jkunu qegħdin jinvestu l-flus tad-depożiti barra mill-pajjiż? 

  IS-SUR EMANUEL ELLUL:  Sa ftit taż-żmien ilu dik kienet kontrollata mill-exchange control - konna nagħtu l-limiti lill-banek dwar kemm jistgħu jinvestu barra, pero’ ma nindaħlulhomx f'liema currencies jew kwalita' ta' instruments jidħlu; dik hija prerogattiva tagħhom -  pero' llum qegħdin nikkontrollaw through our banking supervision. F’Diċembru ta’ l-1997 bdejna b’dan il-proċess and by the end of 1998 konna daħħalna l-capital adequacy directives kollha li joħorġu l-BIS u anke l-EU.  Permezz ta' hekk aħna nġiegħlu lill-banek  jikkaverjaw ir-riskju.  Jiġifieri aħna lill-bank ngħidulu li jekk huwa se jinvesti barra fit-tali strumenti u fit-tali currencies, ir-riskju huwa tali, u talli qed jinvesti hemm irid  iżomm riżerva ta' so much per cent.  That is a cost għall-bank - akbar ma jkun ir-riskju aktar inġiegħluh iżomm riżerva - u allura permezz ta' dan, aħna m'għadx baqgħalna l-ħtieġa li nikkontrollaw permess ta' l-exchange control.  Dawn huma standards internazzjonali aċċettati u mħaddma fl-EU u f’pajjiżi oħra bħall-Amerka.  Jekk imbagħad il-bank ikollu l-liabilities tiegħu in Maltese Liri, hemm limitu wkoll għal kemm tħallih jieħu riskju li joħroġ barra.  

  Irrid ngħid li dawn id-direttivi, li huma pubblikati internazzjonalment pero’ ovvjament aħna adattajnihom għaċ-ċirkostanzi tagħna, jinsabu f’idejn il-banek kollha.  Peress li biex nagħmlu l-kopji jiġu jiswewlna l-flus, aħna nagħtu kopja b’xejn lil kull istituzzjoni finanzjarja, pero’ min ikun irid aktar - m’hemmx għalfejn tkun istituzzjoni, jista’ jkun anybody - imbagħad niċċarġjawh tal-cost.   Ovvjament aħna nżommu dawn id-direttivi dejjem updated għaliex kif diġa’ spjegajt aktar qabel, hawnhekk qed nitkellmu fuq xi ħaġa dinamika fejn l-affarijiet qegħdin  jinbidlu kontinwament.  Tant hu hekk li filwaqt li aħna konna qed nintroduċu l-capital adequacy directives, barra minn Malta diġa’ kienu qed jiġu updated. 
  THE CHAIRMAN:  L-Onor. Hyzler.

  ONOR. GEORGE HYZLER: Li xtaqt nistaqsi huwa jekk ir-rapport innifsu u d-direttivi humiex qegħdin fuq l-internet.  

  IS-SUR EMANUEL ELLUL:  Iva.

  ONOR. GEORGE HYZLER:  Allura jekk dak li jkun għandu aċċess għalihom fuq l-internet ma jkollux għalfejn iżomm dak il-mazz karti kollu.  

  IS-SUR EMANUEL ELLUL:  Pero’ fuq l-internet m'għandniex id-direttivi kollha,  għandna biss summary tagħhom.

  ONOR. GEORGE HYZLER:    Is-suġġeriment tiegħi f'dan il-kontest huwa jekk ikunx aktar għaqli li dawn imorru mill-ewwel fuq l-internet flimkien ma’ l-annual reports.  
  IS-SUR EMANUEL ELLUL:  L-annual report u t-tables tal-quarterly reviews kollha qegħdin fuq l-internet u ovvjament huma kollha updated. Il-page ta’ l-internet tagħna hija xi ħaġa li bdejna tliet xhur ilu biss.  Nista’ ngħid li kellna ħafna kummenti favorevoli min-nies ta' l-IMF u anke minn central banks oħra.  Meta għamilniha aħna ħarisna lejn websites ta' central banks oħra u pprovajna nersqu lejn l-aħjar.  Fil-fatt waħda mill-problemi li kellna fil-bidu kienet li peress li konna daħħalna the latest technology, ħafna nies, inkluż diretturi tagħna stess, ilmentaw magħna għall-fatt li ma setgħux jaqbduha għaliex kienet sistema li f’pajjiżna kienet għadha dieħla, pero’ din il-problema sibna mezz kif insolvuha.   

  ONOR. GEORGE HYZLER:   Is-suġġeriment tiegħi fil-fatt huwa sabiex dawn id-direttivi jidħlu f'din il-kumpannija tajba.

  THE CHAIRMAN:  L-Onor. Mangion. 

  ONOR. CHARLES MANGION:   Xtaqt nerġa’ mmur lura fuq il-kwestjoni tar-regulation min-naħa tal-Bank Ċentrali dwar investiment tal-banek f'munita barranija.  Jekk fhimtek sew, Sur Ellul, inti għedt li l-banek huma fil-liberta' li jinvestu kemm iridu f'munita barranija d-depożiti tan-nies.  L-uniku kontroll li hemm fuqhom huwa li skond kemm ikun kbir ir-riskju huma jridu jżommu r-riżerva.   Fhimt tajjeb jien?

  IS-SUR EMANUEL ELLUL:   Ma jistgħux jinvestu kemm iridu għaliex l-investiment irid ikun relatat ukoll mar-riskju li għandhom.  Per eżempju, jekk  bank  għandu Lm1 biljun in deposits imbagħad għandu Lm60 jew Lm70 miljun own  funds tiegħu, bir-regulations, dan jista' jinvesti barra sa 80% tal-kapital tiegħu, ma jistax jieħu open risk akbar minn hekk.  Issa jekk il-bank għandu foreign currency deposits - u l-banek tagħna għandhom foreign currency deposits -  you allow them to cover 100% għalihom għaliex ikun qed inaqqas ir-riskju tiegħu.  Jiġifieri jekk bank għandu USD100 miljun f’deposits, huwa liberu li jinvesti sa dak l-ammont  barra. 

 Għal dawk li huma fondi f’munita lokali, id-direttivi qegħdin relatati l-ewwelnett  ma' l-own funds - dawn huma l-kapital, ir-retained profits, eċċ - ...   Għandna imbagħad dik li tissejjaħ il-large exposure directive, liema direttiva tagħmilha ċara li l-ebda bank ma jista' jislef lil istituzzjoni waħda jew lill-group of companies li huma related iktar minn 25% ta’ l-own funds tiegħu, u r-raġuni hija biex jekk tiġri xi ħaġa, il-bank ma jitlifx l-own funds tiegħu kollha.  Dawn huma affarijiet li aħna qegħdin narawhom kontinwament; kull xahar il-banek jagħtuna r-returns  tagħhom u n-nies tagħna jaraw jekk humiex covered biżżejjed għad-delaings li qegħdin jagħmlu.     

  THE CHAIRMAN:    Nirringrazzjak.  Naħseb li għal-lum aħjar nieqfu hawnhekk u naġġornaw għal darba oħra fuq il-Bank Ċentrali.  Għalhekk il-Kumtitat huwa aġġornata għal bħal-lum ħmistax fejn l-ewwel inkomplu bir-rapporti tas-Central Bank imbagħad inkomplu, u nittama li nikkonkludu, il-kwestjoni tal-kunċerti ta’ Ta’ Qali.  Nirringrazzjakom.

Fit-8.35 p.m. il-Kumitat aġġorna għal nhar l-Erbgħa  21 ta' Lulju, 1999.

